
 

Enfòmasyon pou Pasyan: Faktirasyon pou Voye Ba Asirans Sante ak Frè pou Peye 

 

Depatman Sante Vil New York ka mande enfòmasyon sou asirans sante oswa yon frè pou sèvis klinik nou bay 
pou adilt yo (ki gen laj 19 ane ak plis). Depatman Sante dwe mande asirans oswa peman pou sèvis yo pou 
respekte prensip Medicaid ak lòt kondisyon jiridik. 
 

Si ou pa gen asirans sante oswa si ou pa kapab peye frè a, ou kapab toujou resevwa sèvis yo. 

 
Èske mwen kapab itilize asirans sante pou peye pou vizit la? 

Wi, ou kapab chwazi pou itilize asirans ou. Depatman Sante ap voye bòdwo ba plan asirans ou. Ou ka gen 
obligasyon pou peye yon kopeman. 
 
Kisa pou mwen fè si mwen pa gen kat asirans sante mwen? 
Si ou gen asirans sante men ou pa gen kat asirans ou sou ou, klinik lan ap ba ou yon lèt pou ou kapab voye 
enfòmasyon sou asirans ou pa lapòs apre vizit ou. Si ou itilize asirans ou, ou ka gen obligasyon pou peye  
yon kopeman. 
 
Kisa pou mwen fè si mwen pa gen asirans oswa si mwen pa vle yo voye bòdwo ba asirans mwen? 

Ou kapab toujou resevwa sèvis yo.  Depatman Sante ap mande ou pou peye yon frè dapre yon echèl varyab ki 
baze sou kantite moun ki nan fanmi ou ak revni anyèl ou. Nou p ap mande ou prèv pou kantite moun ki nan 
fanmi ou oswa revni ou. Nou p ap resevwa peman nan klinik lan. Ou kapab voye peman an pa lapòs apre vizit 
ou nan klinik lan. 
 
Kisa pou mwen fè si mwen pa kapab peye frè a? 

Si ou pa gen asirans oswa si ou pa kapab peye frè a, ou toujou kapab resevwa sèvis yo.   
 
Èske vizit mwen ap konfidansyèl? 
Wi. Tanpri mande anplwaye klinik lan pou yo ba you detay sou Avi Pratik Pwoteksyon Enfòmasyon Prive dapre 

Lwa sou Pòtabilite ak Responsablite Asirans Sante (Health Insurance Portability and Accountability Act  ̶  
HIPAA) Depatman Sante p ap voye okenn bòdwo, etadkont finansye oswa resi ba ou. 
 
Tanpri sonje: Anpil konpayi asirans sante voye yon Eksplikasyon Avantaj (EOB) ba moun ki gen kontra 
asirans lan avèk detay sou vizit la (tankou tès, dyagnostik ak tretman). Si ou gen enkyetid pou nou voye 
enfòmasyon yo ba moun ki gen kontra asirans lan, ou kapab kontante konpayi asirans ou epi mande pou yo 
voye EOB a nan yon lòt adrès. Yon lòt chwa ki genyen se peye pou vizit la poukont ou dapre echèl varyab 
Depatman Sante. 
 

Kisa pou mwen fè si mwen gen kesyon? 

Pou jwenn plis enfòmasyon sou faktirasyon, ale sou sitwèb nyc.gov/health epi chèche "clinic billing FAQ" oswa 
rele 311 epi mande pou "faktirasyon klinik depatman sante" (health department clinic billing). Ou kapab 
mande anplwaye klinik lan tou. 

http://www.nyc.gov/health

